
Tèst di Toleransia di 
Glukosa (GTT)

Análisis di diabétis di embaraso 

Dikon bo ta hasi e tèst aki?

Durante embaraso tin biaha bo kurpa ta produsí ménos 

insulina temporalmente. Dor di esei bo suku den sanger por 

bira haltu. Esaki yama diabétis di embaraso.  

Hopi biaha bo mes no ta ripará esaki. Tòg ta importante pa 

diskubrí esaki na tempu, paso nivelnan di suku haltu por: 

•	 laga bo bebi krese demasiado lihé 

•	 hasi e parto mas difísil

•	 duna bo bebi kehonan despues di parto 

Por lo general diabétis di embaraso ta disparsé despues di e 

parto. Ku bon guia bo ta mantené e embaraso seif pa abo i  

bo bebi. 

Kiko e Tèst di Toleransia di Glukosa ta enserá?

E GTT ta un análisis di sanger ku ta midi kon bo kurpa ta 

atendé ku suku (glukosa). E tèst ta seif, pero por ta pisá òf 

duna bo walmentu di stoma.

Preparashon pa e tèst

E anochi promé ku e tèst:

•	 For di 10 or di anochi bo no mag kome ni bebe 

(solamente awa) nada mas 

•	 Nada di djus, kòfi, lechi, bals òf kos dushi. 

Riba e mainta di e tèst:

•	 Bo mester bin laboratorio na yuna 

•	 Bin ku :

•	 Un desayuno pa despues di e tèst

•	 Algu pa lesa òf hasi durante e espera 

Asina e prosedura di e 
tèst ta (paso a paso) 

1.	 Bo ta mèldu na e laboratorio (segun sita)

2.	 E promé biaha ta kue bo sanger (pa chek bo nivel di 

suku na yuna)

3.	 Bo ta bebe un bebida sut ku 75 gram di glukosa (e por 

smak hopi sut - tuma bo tempu) 

4.	 Despues di esaki bo ta sinta 2 ora trankil den e sala di 

espera

•	 No kome

•	 No bebe

•	 No kana rònt

5.	 Despues di 2 ora ta bolbe kue sanger 

6.	 Ora bo kaba ku esei, bo por kome atrobe – ta tempu pa 

e desayuno ku bo a bin kuné!  

E tèst kompleto ta dura 2 ora i mei.

Kiko ta pasa ku e resultado?

•	 Si e suku den bo sanger ta normal, bo no mester hasi 

nada 

•	 Si e suku den bo sanger ta demasiado haltu, bo ta haña 

guia di un:

•	 un internista

•	 un enfermera spesialisá den diabétis 

•	 un dietista

Huntu nos ta wak alimentashon, ehersisio físiko i – si ta 

nesesario – remedi. Den mayoria di kaso un dieta ya ta 

sufisiente. 

Preguntanan 
frekuentemente hasí
Bo por bin ku un hende?

Sí, esei mag i asta por ta bon pa sosten. E tèst por dura  un 

poko largu. 

Kiko ta pasa si mi ta malu òf no ta sinti mi bon? 

Yama e laboratorio òf bo partera di antemano. Kisas  mester 

posponé e tèst. 

E tèst ta peligroso pa mi bebi? 

No, e tèst ta seif pa abo i bo bebi. 

Nos t’ei pa bo

Na Fundashon Mariadal nos ta traha ku amor i 

profeshonalismo na nos kuido. Nos enfermera, dòkter i 

parteranan ta tuma tempu pa duna bo un bon guia. Semper 

bo por aserká nos ku pregunta òf dudanan.

Datonan di kontakto

Opstetria 
         Parteranan: +599 780 02 50

         Kambernan di duna lus: +599 780 02 48

Kaya Soeur Bartola

Kralendijk

Bonaire, Caribisch Nederland

(+599) 715 89 00

info@fundashonmariadal.org

fundashonmariadal.com

